
TEXNOLOGIYALARINI JORIY 
ETISHNING PEDAGOGIK-

DIDAKTIK ASOSLARI
Maxmudova Gulchiroy G‘anisherovna

Navoiy davlat universiteti “Pedagogika” kafedrasi o‘qituvchisi

Annotatsiya: Mazkur maqolada raqamli transformatsiya sharoitida ta’lim jarayonining mazmuni, metodlari, vositalari 
va baholash tizimida yuz berayotgan tub o‘zgarishlar tahlil qilingan. Sun’iy intellekt texnologiyalarining shaxsga yo‘nal-
tirilgan ta’limni tashkil etish, adaptiv o‘qitishni rivojlantirish, kompetensiyaviy yondashuvni amalga oshirish, individual 
ta’lim trayektoriyalarini shakllantirish, pedagogik diagnostika hamda refleksiv faoliyatni takomillashtirishdagi imkoniyatlari 
yoritilgan.

Shuningdek, maqolada sun’iy intellektdan foydalanish jarayonida raqamli madaniyat, raqamli etika, akademik halollik, 
axborot xavfsizligi va pedagogik mas’uliyat tamoyillarining ahamiyati asoslab berilgan. O‘zbekiston Respublikasida sun’iy 
intellekt texnologiyalarini rivojlantirishga qaratilgan davlat siyosati, normativ-huquqiy asoslar va strategik maqsadlar 
zamonaviy pedagogik jarayon bilan uzviy bog‘liqlikda tahlil etilgan.

Kalit so‘zlar: sun’iy intellekt, raqamli ta’lim, pedagogik nazariya, adaptiv o‘qitish, raqamli madaniyat, raqamli etika, kom-
petensiyaviy yondashuv, individual ta’lim trayektoriyasi.
Abstract: This article analyzes the fundamental transformations occurring in the content, methods, tools, and assessment 
systems of education in the context of digital transformation. It reveals the potential of artificial intelligence technologies 
for implementing learner-centered education, developing adaptive learning, applying a competency-based approach, 
designing individualized learning trajectories, enhancing pedagogical diagnostics, and improving reflective activities.

The study also emphasizes the significance of digital culture, digital ethics, academic integrity, information security, and 
pedagogical responsibility in the effective use of artificial intelligence in education. Furthermore, the state policy, regu-
latory framework, and strategic objectives for the development of artificial intelligence technologies in the Republic of 
Uzbekistan are examined in relation to contemporary pedagogical processes.

Key words: artificial intelligence, digital education, pedagogical theory, adaptive learning, digital culture, digital ethics, 
competency-based approach, individualized learning trajectory.
Аннотация: В данной статье проанализированы фундаментальные изменения содержания, методов, средств и 
системы оценивания образовательного процесса в условиях цифровой трансформации. Раскрыт потенциал тех-
нологий искусственного интеллекта в организации личностно-ориентированного образования, развитии адаптив-
ного обучения, реализации компетентностного подхода, формировании индивидуальных образовательных траек-
торий, совершенствовании педагогической диагностики и рефлексивной деятельности.

Особое внимание уделено значению цифровой культуры, цифровой этики, академической честности, информа-
ционной безопасности и педагогической ответственности при использовании технологий искусственного интел-
лекта в образовательной практике. Государственная политика, нормативно-правовая база и стратегические цели 
развития технологий искусственного интеллекта в Республике Узбекистан рассмотрены в контексте современных 
педагогических процессов.

Ключевые слова: искусственный интеллект, цифровое образование, педагогическая теория, адаптивное обу-
чение, цифровая культура, цифровая этика, компетентностный подход, индивидуальная образовательная траек-
тория.

KIRISH
XXI asrda jamiyat hayotining barcha sohalarida raqamli texnologiyalar, katta ma’lumotlar, algoritmik bosh-

qaruv, avtomatlashtirilgan tahlil tizimlari va sun’iy intellekt texnologiyalarining jadal rivojlanishi ta’lim tizimining 
mazmuni va funksiyalarini tubdan qayta ko‘rib chiqishni taqozo etmoqda. Ta’lim endilikda faqat bilim berish 
jarayoni emas, balki shaxsning mustaqil fikrlashi, muammoli vaziyatlarda qaror qabul qilishi, axborotni tahlil 
qilishi, texnologik vositalardan mas’uliyatli foydalanishi va kasbiy faoliyatda innovatsion yondashuvni namoyon 
etishini ta’minlovchi murakkab ijtimoiy-pedagogik tizim sifatida qaralmoqda.

Zamonaviy ta’limning rivojlanishida sun’iy intellekt texnologiyalari alohida o‘rin tutadi. Ular ta’lim 
oluvchilarning individual xususiyatlarini aniqlash, bilim darajasini tahlil qilish, moslashtirilgan o‘quv topshiriqla-
rini shakllantirish, baholash jarayonini avtomatlashtirish hamda pedagogik faoliyat samaradorligini oshirish 
imkonini beradi. UNESCO sun’iy intellekt ta’limdagi muhim muammolarni hal qilish, o‘qitish va o‘rganish amali-
yotlarini yangilash hamda Barqaror rivojlanish maqsadlarining 4-maqsadiga erishishni tezlashtirish salohiyatiga 
ega ekanligini qayd etadi. Shu bilan birga, ushbu jarayon siyosiy, axloqiy va me’yoriy muammolarni ham yuzaga 
keltirishi ta’kidlanadi.

O‘zbekiston sharoitida ham sun’iy intellekt texnologiyalarini rivojlantirish davlat siyosatining ustuvor 
yo‘nalishlaridan biriga aylanmoqda. 2021-yil 17-fevralda qabul qilingan PQ-4996-son qarorda sun’iy intellekt 
texnologiyalarini jadal joriy etish, raqamli ma’lumotlardan foydalanish imkoniyatini kengaytirish va ushbu sohada 
malakali kadrlar tayyorlash uchun zarur shart-sharoitlarni yaratish vazifalari belgilangan. 2024-yil 14-okta-
brdagi PQ-358-son qaror bilan esa “Sun’iy intellekt texnologiyalarini 2030-yilga qadar rivojlantirish strategiyasi” 
tasdiqlanib, unda sun’iy intellekt asosida yaratilgan dasturiy mahsulotlar va xizmatlar hajmini 1,5 milliard AQSH 
dollariga yetkazish, sun’iy intellekt laboratoriyalari sonini ko‘paytirish hamda O‘zbekistonni Government AI 
Readiness Index reytingi bo‘yicha dunyoning yetakchi 50 ta davlati qatoriga olib chiqish maqsadi belgilangan.

Prezident Shavkat Mirziyoyev raisligida o‘tkazilgan videoselektor yig‘ilishlarida sun’iy intellekt texnologi-
yalarini davlat boshqaruvi, iqtisodiyot tarmoqlari va hududlarda jadal joriy etish masalalariga alohida e’tibor 
qaratilgan. Rasmiy manbalarda ta’lim, tibbiyot, qishloq xo‘jaligi va boshqaruv tizimlarida sun’iy intellektning 
keng joriy etilayotgani qayd etilgan. Davlat rahbari tomonidan O‘zbekistonni 2030-yilga qadar sun’iy intellekt 
bo‘yicha dunyoning ilg‘or 50 ta davlati qatoriga kiritish strategik maqsad sifatida belgilangan hamda “Sun’iy 
intellekt alyansi”ni tashkil etish tashabbusi ilgari surilgan.

Mazkur holatlar sun’iy intellektni pedagogik jihatdan o‘rganish, uning ta’lim nazariyasi, didaktika, tarbiya, 
kasbiy tayyorgarlik va raqamli madaniyat bilan bog‘liq asoslarini ilmiy tahlil qilish zaruratini yuzaga keltirmoqda. 
Chunki sun’iy intellekt faqat texnologik vosita emas, balki ta’lim jarayonining mazmuni, o‘qituvchi faoliyati, 
o‘quvchi va talabalar mustaqilligi, baholash madaniyati hamda pedagogik muloqot shakllariga sezilarli ta’sir 
ko‘rsatuvchi kompleks omildir.

Zamonaviy ta’lim tizimida sun’iy intellekt texnologiyalaridan foydalanish bir nechta muhim omillar bilan 
belgilanadi. Birinchidan, raqamli iqtisodiyot sharoitida mehnat bozori o‘zgarib, mutaxassislardan algoritmik 
fikrlash, axborotni tahlil qilish, texnologik savodxonlik va innovatsion faoliyat ko‘nikmalarini talab qilmoqda. 
Ikkinchidan, an’anaviy ta’lim shakllari barcha ta’lim oluvchilarning individual ehtiyojlariga to‘liq javob bera 
olmaydi. Uchinchidan, ta’lim jarayonida katta hajmdagi ma’lumotlarni qayta ishlash, o‘quvchilarning o‘zlashti-
rish darajasini muntazam monitoring qilish hamda ularning shaxsiy rivojlanish trayektoriyalarini belgilash zaru-
rati tobora ortib bormoqda.

MAVZUGA OID ADABIYOTLAR SHARHI
Sun’iy intellekt texnologiyalarini ta’lim jarayoniga integratsiya qilish masalalari jahon va mahalliy pedagog 

olimlar tomonidan keng tadqiq etilmoqda. Xususan, raqamli pedagogika va ta’limni texnologiyalashtirish asoslari 
tahlil qilinganda, xorijiy olimlar tomonidan adaptiv o‘qitish tizimlari hamda sun’iy intellektga asoslangan intellek-
tual agentlarning pedagogik jarayondagi roli o‘rganilgan. G‘arb tadqiqot metodologiyasida sun’iy intellekt ta’lim 
oluvchining kognitiv yuklamasini kamaytirish va o‘quv materiallarini o‘zlashtirish samaradorligini optimallashti-
rish vositasi sifatida baholanadi.

Mahalliy tadqiqotchilardan H. N. Zayniddinov o‘z ilmiy ishlarida sun’iy intellekt va raqamli texnologi-
yalarning fundamental asoslarini tahlil qilib, ularni milliy ta’lim kontentiga moslashtirish masalalariga alohida 
e’tibor qaratadi.

A. Qodirov esa raqamli pedagogikaning nazariy va amaliy jihatlarini asoslab berib, dars jarayonida raqamli 
metodlardan foydalanishning pedagogik samaradorligini ochib beradi.

Shuningdek, R. Xodjayev zamonaviy ta’lim texnologiyalarining didaktik imkoniyatlarini hamda o‘qituvchi
larning raqamli kompetensiyalarini rivojlantirish zaruratini ilmiy jihatdan asoslaydi.

Biroq ta’lim tizimida generativ sun’iy intellektdan foydalanishning etik chegaralari, akademik halollikni 
ta’minlash mexanizmlari, adaptiv baholash tizimlarining pedagogik diagnostika bilan uyg‘unligi hamda sun’iy 
intellekt vositalaridan foydalanish madaniyatini shakllantirish masalalari hanuzgacha yaxlit tizim sifatida yetarli 
darajada tadqiq etilmagan.

TADQIQOT METODOLOGIYASI 
Mazkur tadqiqotda tizimli tahlil, manbalar va ma’lumotlarni qiyoslash, tarixiy-ilmiy natijalarni o‘rganish, 

mavzuga doir zamonaviy muammolarni aniqlash hamda ularga obyektiv yondashuv asosida qiyosiy-tahliliy 
xulosalar va tavsiyalar ishlab chiqish metodlaridan foydalanildi. Shuningdek, talabalar o‘rtasida o‘tkazilgan 
so‘rovnoma natijalari matematik-statistik metodlar yordamida umumlashtirildi va tahlil qilindi.

TAHLIL VA NATIJALAR
Sun’iy intellekt mazkur muammolarni hal etishda muhim vosita bo‘lib xizmat qilishi mumkin. U ta’limni 

individuallashtirish, o‘quv topshiriqlarini moslashtirish, talabalarning qiyinchiliklarini oldindan aniqlash, mustaqil 
ta’lim faoliyatini qo‘llab-quvvatlash hamda o‘qituvchilarga metodik yordam ko‘rsatish imkoniyatlarini yaratadi. 
Shu bilan birga, sun’iy intellektdan pedagogik jarayonda nazoratsiz, me’yoriy talablarsiz va axloqiy mezon-
larga rioya qilinmagan holda foydalanish akademik halollikning buzilishi, tayyor javoblarga haddan tashqari 
qaramlik, tanqidiy fikrlashning susayishi, shaxsiy ma’lumotlar xavfsizligi hamda pedagogik mas’uliyat bilan 
bog‘liq xavflarni yuzaga keltirishi mumkin.

UNESCO generativ sun’iy intellektdan ta’lim va ilmiy tadqiqotlarda foydalanishda insonparvar, yosh xususi-
yatlariga mos, etik jihatdan asoslangan va pedagogik loyihalash tamoyillariga tayanuvchi yondashuv zarurligini 
ta’kidlaydi. Shuningdek, ma’lumotlar maxfiyligini himoya qilish va sun’iy intellektdan foydalanish qoidalarini aniq 
belgilash muhimligi qayd etiladi. Demak, sun’iy intellekt ta’lim jarayoniga faqat texnik yangilik sifatida emas, 
balki pedagogik nazariya, didaktik tamoyillar, tarbiyaviy maqsadlar va ijtimoiy mas’uliyat bilan uyg‘unlashgan 
holda joriy etilishi lozim.

Sun’iy intellekt umumiy ma’noda inson aqliy faoliyatiga xos bo‘lgan tahlil qilish, taqqoslash, tanlash, prog-
nozlash, qaror qabul qilish va o‘rganish kabi jarayonlarni algoritmlar asosida bajaruvchi texnologik tizim sifa-
tida talqin qilinadi. Pedagogik nuqtai nazardan esa sun’iy intellekt ta’lim jarayonida bilim berish, o‘zlashtirishni 
nazorat qilish, moslashtirilgan topshiriqlar yaratish, o‘quv faoliyatini tahlil qilish hamda o‘qituvchi faoliyatini 
qo‘llab-quvvatlashga xizmat qiluvchi raqamli-didaktik vositalar majmui hisoblanadi.

Sun’iy intellektning pedagogik mohiyati uning inson o‘rnini egallashida emas, balki o‘qituvchi va ta’lim 
oluvchi faoliyatini samarali tashkil etishga ko‘maklashishida namoyon bo‘ladi. Shu sababli pedagogik jarayonda 
sun’iy intellekt “o‘qituvchi o‘rnini bosuvchi texnologiya” sifatida emas, balki “o‘qituvchi faoliyatini kengaytiruvchi, 
uning tahliliy va metodik imkoniyatlarini kuchaytiruvchi vosita” sifatida qaralishi zarur.

Ta’lim jarayonida sun’iy intellekt quyidagi funksiyalarni bajarishi mumkin:

1.	 Diagnostik funksiya - o‘quvchi yoki talabaning bilim darajasi, qiziqishlari, xatolari va o‘zlashtirish sur’atini 
aniqlaydi;

2.	 Adaptiv funksiya - ta’lim mazmuni va topshiriqlarni shaxsiy ehtiyoj hamda imkoniyatlarga moslashtiradi;

3.	 Tahliliy funksiya - o‘quv natijalari bo‘yicha ma’lumotlarni qayta ishlaydi va tegishli xulosalar chiqaradi;

4.	 Metodik funksiya - o‘qituvchiga dars rejalari, topshiriqlar, savollar va baholash mezonlarini ishlab chi
qishda yordam beradi;

5.	 Kommunikativ funksiya - virtual yordamchilar, chatbotlar va raqamli platformalar orqali muloqotni 
qo‘llab-quvvatlaydi;

6.	 Refleksiv funksiya - ta’lim oluvchiga o‘z faoliyatini tahlil qilish, xatolarini aniqlash va o‘zini rivojlantirish 
imkoniyatini yaratadi.

Shu jihatdan sun’iy intellekt ta’lim jarayonining barcha bosqichlari – maqsad qo‘yish, rejalashtirish, o‘qitish, 
mustahkamlash, baholash, tahlil qilish va takomillashtirish jarayonlari bilan bevosita bog‘liqdir.

XULOSA VA TAKLIFLAR
Raqamli transformatsiya va sun’iy intellekt asrida ta’lim tizimini modernizatsiya qilish faqat moddiy-

texnik bazani yangilash bilan cheklanmaydi. Bu jarayon, eng avvalo, ta’lim falsafasi va didaktik yondashuv
larni yangicha talqin qilishni talab etadi. Oliy va professional ta’lim muassasalarida dars jarayonida talaba-

larga tayyor axborotni taqdim etishdan voz kechib, sun’iy intellekt vositalari yordamida yaratilgan materiallarni 
tahlil qilish, baholash hamda muqobil yechimlar ishlab chiqishga yo‘naltirilgan topshiriqlar ulushini oshirish 
maqsadga muvofiqdir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

